Nafarroako Parlamentuko Mahaiak, 2015eko azaroaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkezturiko mozioa, jabeldura batean jatorria duena. Mozio horren bidez, Nafarroako Gobernua premiatzen da berreskura ditzan alokairuko etxebizitzak sustatzeko laguntzak.

2. Nafarroako Parlamentuko Aldizkari Ofizialean argitara dadin agintzea.

3. Mozioa hurrengo Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA

Unión del Pueblo Navarro parlamentu-taldeari atxikitako Luis Zarraluqui Ortigosa foru parlamentariak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoa oinarri: 

Legegintzaldi honetan 600 etxebizitza inguru murriztuko da alokairuko etxebizitza babestuen parkea, egungo Nafarroako Gobernuko Eskubide Sozialetako lehendakariordearen aurreikuspenen arabera. 

Bestalde, itxura batean eskaria egon badago, alokairuko etxebizitza eskatzeko moduan dauden 4.000 eskatzaile baitaude izena emanda Etxebizitza Erroldan. 

Orain dela gutxi jakin izan dugunez, Nafarroako Gobernuak berrikusi egin du bere hasierako proposamena, desgrabazio fiskaletik etxebizitza mota oro kentzearena etxebizitza babestura mugatzeko, eta horrek indartu eta suspertzen lagundu dezake etxebizitza babestuaren esparrua. 

Honako mozio hau onartu eta hurrengo Osoko Bilkurarako izapidetzea eskatzen dut, gaurko egunez Nafarroako Parlamentuko Osoko Bilkuran izapidetutako jabelduratik eratorria. Nafarroako Parlamentuak premiatzen du: 

1. Nafarroako Gobernuak alokairuko etxebizitzen sustapenerako laguntzak berrezar ditzan, horiek errazteko adinako zenbatekoarekin. 

2. Nafarroako Gobernuak gutxienez ere 5 milioi euroko zenbatekoa bidera dezan urtero alokairuko etxebizitzaren sustapenerako laguntzetara, legegintzaldi osorako gutxienez ere 20 milioi euroko aurreikuspena eginez. 

3. Nafarroako Gobernuak etxebizitza babestuen salerosketako BEZa dela-eta eginiko diru-bilketaren ehuneko ehun bidera dezan, betiere, alokairuko etxebizitzaren sustapenerako laguntzetara –bai berriena, bai zaharberrituena–, haiek alokairuan jartze aldera, egoera horretan irauteko konpromisoarekin. 

